
చతుర్థాశ్వాసము











		
లంబు లగుమందానిలంబు పెల్లునఁ జల్లనై తనువుకుఁ దనుపొసంగె మొదలం

గదిసి యదలించుచు భయంకరాకారులైన కింకరులు సంతోషకారులై

వారందఱు ప్రసన్నహృదయులై సౌహార్దంబుఁ బాటించి, సమంచితమధుర

భాషణంబుల సంతోషం బొనరించుచు ననుసరించి రనేకవిధప్రయోగంబులు

దివ్యభోగంబులై యనురాగంబు సంపాదింపఁ బటుప్రహారలక్షితక్షత

ప్రాయంబు నగుతత్కాయంబు విగతవ్రణనికాయంభై యగణ్యలావణ్య

రసభావరాజితంబై తేజితం బగు శంబరారాతి చేతికరవాలంబులీలఁ

బొలుపు దీపించె. నివ్విధంబున నసమానపుణ్యోదయభాసమానయగు

మానిని, త న్నెడనెడఁ బొడఁగని సిద్ధమునినిచయంబు లుచితవచనంబుల సంభా

వింప నమితవైభవంబున వైవస్వతసభాభవంబున కరిగి యందు.

	క.	
కనుగొనియె నప్పురంధ్రీ

జనమణి, కృతజంతువివిధచయ సంయమనున్,

వినుతాచారప్రమనున్,

ఘనకల్మషదమను మహిపగమనున్ శమనున్.

	క.	
ఆసమవర్తియు, నత్తఱి

నాసుదఁతికిఁ దండ్రిబోలె ననుమోదకరుం

డై, సముపచారపూర్వము

గా సమ్మతిఁ బలికె మధురగంభీరోక్తిన్.

	సీ.	
నెలఁత యీభవమున నీచేసినట్టి ధ

ర్మంబు లే దొకలేశమాత్రమైన,

విను మిట, క్రిందటఁ జనిన పండ్రెండవ

జన్మంబునందు నీసదనమునకు

హరిభక్తుఁ డగుసిద్ధవరుఁ డొకఁ డేతెంచి

యుండె సౌఖ్యంబున నొక్కరాత్రి

తత్సన్నిధానజాతప్రభావమున నీ

కటుగల్గె సాధుసమాగమంబు



	 







	తే.	
తన్నిదానోచితసుకృతత్వమున రంగ

సీమ నశ్వత్థతీర్థవాసియును బ్రహ్మ

		 ఈ పేజీలో చివరి మార్పు 15 జనవరి 2021న 00:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

